

მედიამონიტორინგი 06.03.2017
ტელევიზია  
06.03.2017
არხი: 	I არხი
გადაცემა:  მოამბე 10:00
ფარმაცევტული კომპანიების ლობირების და უპირატესობის მინიჭების ბრალდებით დაკავებულია ფარმაცევტული საქმიანობის დეპარტამენტის უფროსი, დავით მაჭარაშვილი. აღნიშნული ინფორმაცია ფინანსთა სამინისტროს საგამოძიებო სამსახურში უკვე დაადასტურეს. ფინანსურმა პოლიციამ ფარმაცევტული საქმიანობის დეპარტამენტის უფროსი 2 მარტს დააკავა.
http://mediamonitoring.ge/mms/includes/video/video.php?id=4299537
--- 

05.03.2017
არხი: 	რუსთავი 2
გადაცემა: პოსტ სკრიპტუმი
უკიდურესად გაჭირვებული ადამიანები, რომელთაც თვიდან თვემდე თავის გატანა დიდი ძალისხმევით უწევთ. მარტოხელა დედას, საკუთარი თავის და შვილის სარჩენად შემოსავალი თვეში მხოლოდ 10 ლარი აქვს. სოფელ დიდებაში 24 წლის თიკო კოკაური მცირეწლოვან შვილთან ერთად ცხოვრობს. უკიდურეს გაჭირვებაში უწევს ცხოვრება კიდევ ერთი ქალბატონს ციალა ფიჩხაიას. მას ღამეების გათენება ნესტიან სარდაფში უწევს, რის გამოც, მუდმივად ჯანმრთელობის პრობლემები აწუხებს. ის სოხუმიდანაა დევნილი, პენსიას და სოციალურ დახმარებას იღებს, თუმცა ბინა რომ იქირაოს ამის საშუალება არ აქვს. კიდევ ერთი გაუსაძლის პირობებში მცხოვრები ქერეჭაშვილების ოჯახია. ასთმით დაავადებული ნათელა ქერეჭაშვილი, ლოგინად ჩავარდნილ ქმარს მარტო უვლის, მაგრამ ფულის საშოვნელად ქუჩაში მოწყალების თხოვნა უწევს. არ იციან სად ეძებონ გამოსავალი, ან როგორ შეიცვლება მათი ცხოვრება, ერთადერთ იმედად ახლა ის აქვთ, რომ მათ გასაჭირს ვინმე გულთან ახლოს მიიტანს, რომ მძიმე ცხოვრება დროებით მაინც შეუმსუბუქდეთ.
http://mediamonitoring.ge/mms/includes/video/video.php?id=4299182
--- 

04.03.2017
არხი: 	ტელეკომპანია აჭარა
გადაცემა: ახალი ამბები 21:00
საქართველოს პარლამენტი შვილად აყვანასთან დაკავშირებულ ცვლილებათა პაკეტს განიხილავს. იმ შემთხვევაში თუ ახალი რეგულაცია დამტკიცდება, რიგში მყოფ ოჯახებს მზრუნველობის კურსების გავლა მოუწევთ. აჭარაში კი ასეთი 100-მდე ოჯახია. ორჯერ უარის მიღების შემთხვევაში მათ შესაძლოა რიგი დაკარგონ. კანონში ჩაიწერება ასაკობრივი შეზღუდვაც. სახალხო დამცველი ფიქრობს, რომ პროცესი დასახვეწია და პარლამენტს რამდენიმე წინადადებით მიმართა. უჩა ნანუაშვილი მიიჩნევს, რომ მოქმედი კანონი საერთაშორისო სტანდარტებთან შესაბამისობაშია მოსაყვანი.
http://mediamonitoring.ge/mms/includes/video/video.php?id=4298316
--- 

05.03.2017
არხი: 	მაესტრო
გადაცემა:  ბიზნეს კონტაქტი 12:30
გადაცემის თემაა საყოველთაო ჯანდაცვის მორიგი ტალღა სელექციურ კონტრაქტირებასთან დაკავშირებით.
http://mediamonitoring.ge/mms/includes/video/video.php?id=4298283
--- 

04.03.2017
არხი: 	რუსთავი 2
გადაცემა:  ბიზნესკურიერი
ყველაზე დაუცველ, ფსიქიური პრობლემების მქონე პაციენტებზე მთავრობამ ჯერ განაცხადა, რომ მათთვის განყოფილებებს ჩვეულებრივ კლინიკებში გახსნიდა და ამ ფონზე 3 ფსიქიატრიული კლინიკა დახურა კიდეც, ხოლო ფსიქიატრიის ეროვნული ცენტრი გაყიდა. მთავრობას არც განყოფილებები გაუხსნია და არც უმძიმესი პირობების მქონე კლინიკების რეაბილიტაცია განუხორციელებია. ეროვნულ ცენტრში კი თითქოს ინვესტორი შევიდა, ისევ აყრილი იატაკი, დამტვრეული ფანჯრები და წლების წინ გამორთული გათბობის რადიატორებია. მარინა დარახველიძე: "ინვესტორს არ აწყობს პირობების დარღვევა. გაწერილია მთელი რიგი ვალდებულებები". ნანა ზავრადიშვილი: "ქვეყანას დარჩა მემკვიდრეობით ინსტიტუციები, ინსტიტუციური ფსიქიატრია და ის შენობები, რომელიც დიდ ინვესტიციებს საჭიროებს, რომ მოერგოს თანამედროვე სერვისებს და არ იყოს ასეთი მძიმე პირობები".
http://mediamonitoring.ge/mms/includes/video/video.php?id=4297581
--- 

03.03.2017
არხი: 	იმედი
გადაცემა: ქრონიკა 14:00
გაგუას კლინიკა თანამედროვე აპარატურით აღიჭურვება და ყველა სახელმწიფო პროგრამაში იქნება ჩართული. სამშობიაროში მეცნიერებათა დოქტორი დასაქმდება, 30 დოქტორზეა საუბარი. გაგუას კლინიკა დღეს ჯანდაცვის მინისტრის მოადგილე ნინო ბერძულმა დაატვალიერა.
http://mediamonitoring.ge/mms/includes/video/video.php?id=4296014	
ერთსულოვნება - სიახლენი 22:00-
http://mediamonitoring.ge/mms/includes/video/video.php?id=4297050
--- 

05.03.2017
არხი: 	ტელეკომპანია აჭარა
გადაცემა:  ახალი ამბები 21:00
ბათუმის საერთაშორისო საუნივერსიტეტო ჰოსპიტლიდან გათავისუფლებული 30 ადამიანი, შრომითი უფლებების დარღვევაზე საუბრობს. ისინი კლინიკის მენეჯმენტს არაკვალიფიციურ მართვასა და გამოცდილი კადრების მიზანმიმართულ დათხოვნაში ადანაშაულებენ. საკუთარი უფლებების დაცვას კი, სასამართლოს გზით აპირებენ.
http://mediamonitoring.ge/mms/includes/video/video.php?id=4297026
მაესტრო - კონტაქტი 15:00- http://mediamonitoring.ge/mms/includes/video/video.php?id=4296799
--- 

03.03.2017
არხი: 	I არხი
გადაცემა: მოამბე 20:00
შეიცავს თუ არა საფრთხეებს ჰომეოპათიური მკურნალობა და უნდა რეგულირდებოდეს თუ არა კანონით - ეს შეკითხვა აქტუალური მას შემდეგ გახდა, რაც დამწვრობის ცენტრში დაგვიანებული მკურნალობის გამო, მძიმე მდგომარეობაში მყოფი პაციენტი მიიყვანეს. მშობლები მთავარ დამნაშავედ სახალხო მკურნალს მიიჩნევენ, რომელთანაც ბავშვი მიიყვანეს. მკურნალი ექიმი კი თავად მშობლების პასუხისმგებლობაზე საუბრობს. ვინ უნდა დაიცვას მოქალაქეები სიცოცხლისთვის საშიში მკურნალობისგან - კანონმა თუ თავად პაციენტმა
http://mediamonitoring.ge/mms/includes/video/video.php?id=4296964
--- 



ინტერნეტი
06.03.2017 
მედიასაშუალება: http://kvira.ge/314780
საგამოძიებო სამსახურმა ფარმაცევტული საქმიანობის დეპარტამენტის უფროსი დააკავა
საგამოძიებო სამსახურმა „სამედიცინო საქმიანობის სახელმწიფო რეგულირების სააგენტოს“ ფარმაცევტული საქმიანობის დეპარტამენტის უფროსი დავით მაჭარაშვილი დააკავა. საგამოძიებო სამსახურის ცნობით, საქმეზე ჩატარებული გამოძიებით დადგინდა, რომ დავით მაჭარაშვილმა, ფსიქოტროპული და მასთან გათანაბრებული მედიკამენტების კვოტირებისა და მედიკამენტების იმპორტის რაოდენობის დადგენის პროცესში, აღნიშნულ ორ კომპანიას მიანიჭა არამართლზომიერი უპირატესობა, რის შედეგადაც, ქვეყანაში, მიმოქცევაში მოხვდა არსებულ საჭიროებაზე მეტი ფსიქოტროპული და მასთან გათანაბრებული მედიკამენტი. „საქართველოს ფინანსთა სამინისტროს საგამოძიებო სამსახურის მიერ, საქართველოს შრომის, ჯანმრთელობისა და სოციალური დაცვის სამინისტროსთან ერთობლივად გატარებული ღონისძიებებისა და მოწოდებული დოკუმენტური მასალის შესწავლის შედეგად, შეკრებილი მტკიცებულებების საფუძველზე, დაკავებულია სსიპ „სამედიცინო საქმიანობის სახელმწიფო რეგულირების სააგენტოს“ ფარმაცევტული საქმიანობის დეპარტამენტის უფროსი დავით მაჭარაშვილი, ხოლო სისხლის სამართლის პასუხისგებაში მიცემულ იქნა ფსიქოტროპული მედიკამენტების იმპორტიორი ორი კომპანიის ხელმძღვანელი პირი. საქმეზე ჩატარებული გამოძიებით დადგინდა, რომ დავით მაჭარაშვილმა, ფსიქოტროპული და მასთან გათანაბრებული მედიკამენტების კვოტირებისა და მედიკამენტების იმპორტის რაოდენობის დადგენის პროცესში, აღნიშნულ ორ კომპანიას მიანიჭა არამართლზომიერი უპირატესობა, რის შედეგადაც, ქვეყანაში, მიმოქცევაში მოხვდა არსებულ საჭიროებაზე მეტი ფსიქოტროპული და მასთან გათანაბრებული მედიკამენტი. საქმეზე მიმდინარეობს გამოძიება საქართველოს სისხლის სამართლის კოდექსის 332-ე მუხლის პირველი ნაწილით და 25 – 332-ე მუხლის პირველი ნაწილით, რაც სასჯელის სახით ითვალისწინებს თავისუფლების აღკვეთას 3 წლამდე ვადით“, -აღნიშნულია ინფორმაციაში.
ინტერპრესნიუს.ჯი-  http://www.interpressnews.ge/ge/samartali/421726-sagamodziebo-samsakhurma-farmacevtuli-saqmianobis-departamentis-ufrosi-davith-matcarashvili-daakava.html
ლიბერალი.ჯი-  http://liberali.ge/news/view/27976/sagamodziebo-samsakhurma-farmatsevtuli-saqmianobis-departamentis-ufrosi-daakava
ექსპრესნიუს.ჯი- http://ghn.ge/com/news/view/170614/
გურიანიუს.ჯი- http://gurianews.com/article/mtavari/samartali/sagamodziebo-samsakhurma-parmatsevtuli-sakmianobis-departamentis-uprosi-daakava
პირველი.ქომ.ჯი- http://pia.ge/post/106473-farmacevtuli-saqmianobis-departamentis-ufrosi-davit-mawarasvili-daakaves
მარშალპრეს.ჯი- http://marshalpress.ge/archives/93568
--- 

04.03.2017 
მედიასაშუალება: https://phrgeorgia.wordpress.com/2017/03/02/phr-31/
ადეკვატური საცხოვრისის საკითხის განხილვა გაეროს ადამიანის უფლებების საბჭოს 34-ე სესიაზე
გაეროს ადამიანის უფლებების საბჭოს 34-ე სესიაზე, პირველ მარტს, საბჭომ ადეკვატური საცხოვრისის თემაზე იმსჯელა, სადაც, ყოველწლიური თემატური მოხსენებით წარსდგა გაეროს სპეციალური მომხსენებელი ლეილანი ფარა. ლეილანის სამუშაო თემას წარმოადგენდა – ადეკვატური საცხოვრისის უფლება, როგორც ცხოვრების სათანადო სტანდარტის ნაწილი და აღნიშულ კონტექსტში დისკრიმინაციისგან დაცვა... 
--- 

03.03.2017 
მედიასაშუალება: http://epn.ge/?id=41185
ჯანდაცვის მინისტრის მოადგილემ ახალაშენებული „გაგუას კლინიკა“ დაათვალიერა
დედის დღესთან დაკავშირებით, შრომის, ჯანმრთელობისა და სოციალური დაცვის მინისტრის მოადგილემ, ნინო ბერძულმა ახალაშენებული „გაგუას კლინიკა“ დაათვალიერა და გახსნამდე იქ არსებულ ვითარებას გაეცნო. სამინისტროს ინფორმაციით, 100 საწოლზე გათვლილი სამშობიარო კლინიკა თანამედროვე აპარატურით აღიჭურვება. ადგილზე ქალის ჯანმრთელობის მიმართულებით ყველა სამედიცინო სერვისის მიწოდება იქნება შესაძლებელი. დასაქმდება 30-მდე  მეცნიერებათა დოქტორი. კლინიკური ფუნქციების გარდა, მას სასწავლო დაწესებულების დანიშნულებაც ექნება. ამასთან, „გაგუას კლინიკაში“ თბილისის სახელმწიფო სამედიცინო უნივერსიტეტისა და დავით ტვილდიანის სახელობის სამედიცინო უნივერსიტეტის სტუდენტები დიპლომამდელ და დიპლომისშემდგომ სწავლებას გაივლიან. ”გაგუას კლინიკა“ შშმ პირებზე სრულად არის ადაპტირებული. ის პირველ აპრილს გაიხსნება და ყველა სახელმწიფო პროგრამაში იქნება ჩართული.  	
ინფო9- http://www.info9.ge/sazogadoeba/167167-jandacvis-ministris-moadgilem-akhalashenebuli-gaguas-klinika-daathvaliera.html?lang=ka-GE
--- 

03.03.2017 
მედიასაშუალება: http://www.interpressnews.ge/ge/politika/421480-bathumis-saerthashoriso-sauniversiteto-hospitalis-iuristi-gathavisuflebuli-thanamshromlebis-ganckhadebas-pasukhobs.html?ar=A
ბათუმის საერთაშორისო საუნივერსიტეტო ჰოსპიტალის იურისტი გათავისუფლებული თანამშრომლების განცხადებას პასუხობს
ბათუმის საერთაშორისო საუნივერსიტეტო ჰოსპიტალის იურისტი ლევან სიამაშვილი განმარტავს, რომ სამსახურიდან 30 თანამშრომლის გათავისუფლების შესახებ „რაიმე უკანონო გადაწყვეტილება არავის მიუღია“. როგორც სამედიცინო დაწესებულების იურისტმა „ინტერპრესნიუსთან“ საუბრისას განაცხადა, რამდენიმე თანამშრომელს სახელშეკრულებო ვადა ამოეწურა, ნაწილთან კი ორმხრივი შეთანხმების საფუძველზე ხელშეკრულების შეწყვეტა მოხდა. როგორც ლევან სიამაშვილი ამბობს, დამატებით დეტალებზე ბათუმის საერთაშორისო საუნივერსიტეტო ჰოსპიტალის ხელმძღვანელი სავარაუდოდ ორშაბათს ისაუბრებს. „ბათუმის საერთაშორისო ჰოსპიტალიდან 30-მდე თანამშრომლის დათხოვნა ნამდვილად არ მომხდარა, რაც შეეხება რამდენიმე თანამშრომელთან შრომითი ურთიერთობის შეწყვეტას, ეს სახელშეკრულებო ვადის გასვლით მოხდა , ასევე ნაწილთან ხელშეკრულება ორმხრივი შეთანხმების საფუძველზე, ნებაყოფლობით და შესაბამისი კომპენსაციის სანაცვლოდ შეწყდა. 30 თანამშრომლის განთავისუფლების შესახებ, რაიმე უკანონო გადაწყვეტილება არავის მიუღია, ეს შეგვიძლია დოკუმენტურად და დასაბუთებულად წარმოგიდგინოთ, თუმცა ამის შესახებ ჰოსპიტალის ხელმძღვანელი სავარაუდოდ ორშაბათს თავად ისაუბრებს, ვინაიდან ამ დროისათვის საქართველოში არ იმყოფება. რაც შეეხება დისკრიმინაციულ დამოკიდებულებას, ეს ფაქტი, ნამდვილად არ გამიგია, რომ ვინმეს მიმართ რაიმე ფორმით დაფიქსირებულიყო“, - აცხადებს ბათუმის საერთაშორისო საუნივერსიტეტო ჰოსპიტალის იურისტი ლევან სიამაშვილი. ბათუმის საერთაშორისო საუნივერსიტეტო ჰოსპიტალიდან 30-მდე მედპერსონალი სამსახურიდან დაითხოვეს, - ამის შესახებ ჰოსპიტალის ყოფილმა თანამშრომლებმა ჟურნალისტებთან ისაუბრეს. მათი განცხადებით, ადმინიტრაციამ მიზეზად ჰოსპიტალში არსებული ფინასური პრობლემები დაასახელა. მათივე თქმით, „ხელმძღვანლობის მხრიდან დისკრიმინაციული დამოკიდებულება და შრომით ხელშეკრულებებში დაღვევები ფიქსირდებოდა“.
--- 

02.03.2017 
მედიასაშუალება: http://editori.ge/?p=64894
თეონა ჭალიძე – ,,ბავშვებს თუ შიმშილით რამე დაემართათ ჯანდაცვის მინისტრის ბრალი იქნება!”
,,ძალიან მახინჯი სისტემაა როცა ოჯახს სოციალურ დახმარებას უწყვიტავ იმის გამო რომ ოჯახის წევრი გარდაიცვალა. ოჯახის წევრის გარდაცვალების შემდეგ რა, ამ ოჯახის მდგომარეობა გაუმჯობესდა? თუ ეს ვაგონი სასახლედ გადაიქცა? ორი თვეა სოციალურის გარეშე დარჩენილი ოჯახი ხალხის იმედადაა. მაშინ როცა სოციალურად დაუცველის სტატუსის მქონე ოჯახში პირი გარდაიცვლება ან დაიბადება, გარდაცვალების მოწმობის და დაბადების მოწმობის საფუძველზე უნდა ხდებოდეს რეაგირება და რედაქტირება მონაცემების და სოციალური დახმარების შეწყვეტის საფუძველი არ უნდა იყოს ასეთი ფაქტები. მივმართავ ჯანდაცვის მინისტრს პირადად დაინტერესდეს ამ ბავშვების ბედით. შიმშილის გამო რომ რამე დაემართოთ პირადად მინისტრის პასუხისმგებლობა იქნება!”- წერს სოციალური ქსელის პირად გვერდზე თეონა ჭალიძე და ბროშტეინის სამ ნომერში,ვაგონში მცხოვრები ოჯახის შესახებ ინფორმაციას ავრცელებს. გლდანში ბროშტეინის სამ ნომერში არსებულ პატარა ვაგონში, რომელიც დაახლოებით 8 კვადრატულ მეტრს შეადგენს,ქალბატონი ჟანა ორი მცირე წლოვან ბავშვთან ერთად ცხოვრობს. ოჯახი  უკიდურესად გაჭირვებულია. მათ სოციალური დახმარება მას შემდეგ შეუწყვიტეს, რაც აქ მცხოვრები ერთ-ერთი ქალბატონი გარდაიცვალა. უდედოდ დარჩენილ მცირეწლოვან ბავშვს ახლა დეიდა ზრდის თავის 8 წლის ვაჟთან ერთად. დაახლოებით 8 კვადრატული მეტრის ვაგონში განთავსებულია ერთი საწოლი, შეშის ღუმელი, ასევე კეთილი ადამიანების მიერ ნაჩუქარი ტელევიზორი და მაგიდა. გასათბობად ოჯახს შეშაც  არ გააჩნია. სწორედ ასეთ გაჭირვებაში გამოიარეს ზამთარიც! ქალბატონი ჟანა ამბობს, დასმულ კითხვაზე თუ რატომ შეუწყვიტეს დახმარება, როდესაც მისი ქულა უკიდურესად დაბალია (7040) პასუხიც კი ვერ მიიღო: “და რომ დამეღუპა,მივედი და ვიკითხე, რატომ შემიწყვიტეთ სოციალური დახმარება, ამით ხომ ბავშვებს ვაჭმევ სკოლაში დამყავს-მეთქი, მათ კი არაფერი მიპასუხეს”-აცხადებს ჟანა მამუდოვი.
--- 



ბეჭდვითი მედია
_____________________________________________________________________________ 
06.03.2017 
მედიასაშუალება: 	ბანკები და ფინანსები
"ფართოვდება იმ იშვიათი დაავადებების ჩამონათვალი, რომელთა მკურნალობას სახელმწიფო დააფინანსებს"
„ფართოვდება იმ იშვიათი დაავადებების ჩამონათვალი, რომელთა მკურნალობას სახელმწიფო დააფინანსებს”დაავადების კონტროლისა და საზოგადოებრივი ჯანმრთელობის ეროვნულ ცენტრში იშვიათი დაავადებების მსოფლიო დღესთან დაკავშირებით, პრესკონფერენცია გაიმართა. შეხვედრა გენეტიკური და იშვიათი დაავადებების საქართველოს ფონდის მხარდაჭერით მოეწყო. ღონისძიების მიზანს, საზოგადოების ინფორმირებულობის გაზრდა იშვიათი დაავადებების შესახებ, რათა მოხდეს დაავადების დროული დიაგნოსტიკა და შემდგომ მისი სწორი მართვა. მნიშვნელოვანია, რომ საინფორმაციო კამპანია მიზნად ისახავს დიაგნოსტირების გაუმჯობესებასა და მკურნალობაზე ხელმისაწვდომობის უზრუნველყოფას. შეხვედრას ესწრებოდნენ პარლამენტის ჯანდაცვის კომიტეტისა და ჯანდაცვის სამინისტროს წარმომადგენლები, ექიმი პულმონოლოგები და პაციენტთა ასოციაციის წევრები. საკუთარი აზრი და შეხედულებები დააფიქსირეს ოლეგ ქვლივიძემ (გენეტიკური და იშვიათი დაავადებების საქართველოს ფონდი) ანა ბოქოლიშვილმა (გენეტიკური და იშვიათი დაავადებების საქართველოს ფონდი), ელენე სამხარაძემ (ფილტვის იდიოპათიური ფიბროზით დაავადებულ პაციენტთა კავშირი), კახა ვაჭარაძემ (საქართველოს რესპირატორთა ასოციაცია) და ამირან გამყრელიძემ (დაავადების კონტროლისა და საზოგადოებრივი ჯანმრთელობის ეროვნულ ცენტრი). საქართველოში, უკვე არსებობს გარკვეული გამოცდილება იშვიათი დაავადებების მხრივ. ზოგიერთი მათგანის მკურნალობა სახელმწიფოს მიერ უკვე ფინანსდება. 2016 წელი გამოცხადდა ფილტვის იდიოპათიური ფიბროზით (ფიფ) დაავადებულ პაციენტთა წლად და არა ერთი ნაბიჯიც გადაიდგა ასეთი პაციენტების მხარდასაჭერად. 2017 წელსაც იშვიათი დაავადებებიდან პრიორიტეტულად რჩება ფილტვის იდიოპათიური ფიბროზი. როგორც დაავადებათა კონტროლის ცენტრში აღნიშნავენ, რომ იშვიათი დაავადებების რიცხვი საქართველოში მატულობს და მათი ჩამონათვალი 10 000-ს აღწევს, რომელთა დიაგნოსტიკა და მკურნალობა საკმაოდ ძვირია. იმ პაცინეტებზე ზრუნვას, რომელთა რაოდენობა რამდენიმე ათეულია, ხშირშემთხვევაში სახელმწიფო საკუთარ თავზე იღებს. ამასთან, ირკვევა რომ ფართოვდება იმ იშვიათი დაავადებების ჩამონათვალი, რომელთა მკურნალობას სახელმწიფო დააფინანსებს. მათ შორისაა ფილტვის იდიოპათიური ფიბროზი, რომლის სამკურნალო მედიკამენტის ყიდვას, ფასის გამო, პაციენტების დიდი ნაწილი ვერ ახერხებს. დღეს ცნობილი ხდება, რომ ჯანდაცვის სამინისტრო ნაწილობრივ დაფინანსებას გაიღებს, თუმცა დაავადებულები ხარჯების სრულად ანაზღაურებას ითხოვენ. „ეს არის დაავადებების ძალიან დიდი ჯგუფი, მათი რიცხვი 10 ათას აღემატება, მედიცინისა და ბიოლოგიის მიღწევებთან ერთად, ძალიან ბევრი ახალი მეთოდი ჩნდება როგორც დიაგნოსტიკის, ასევე მკურნალობის, რომელიც საკმაოდ ძვირია. ფარმაცევტული კომაპნიები არ არიან დაინტერესებულნი, რომ შექმნან მედიკამენტები, დაავადების სიხშირის დაბალი მაჩვენებლის გამო. ბიზნესის კუთხით არ ინტერესდებიან. თუმცა იმედია, რომ ბევრი იშვიათი დაავადებების განკურნების მოწმეც გავხდებით,“ - იმედოვნებს ამირან გამყრელიძე. იშვიათ დაავადებათა დღე 2008 წლიდან აღინიშნება და მის მთავარ მიზანს წარმოადგენს ამ დაავადების მიმართ ფართო საზოგადოების ყურადღების მიპყრობა და იმ სიმძიმეებისა და სირთულეების წარმოჩინება, რომლებიც ამ დაავადების შედეგად ვლინდება პაციენტებსა და მათზე მზრუნველ პირებში. ამ ღონისძიების მიზანიც ხომ ზემოთხსენებული პრობლემების ერთობლივად გადაჭრის გზების ძიებას ემსახურება.საქართველო იშვიათი დაავადებების მსოფლიო დღეს წელსაც შეუერთდა.

03.03.2017 
მედიასაშუალება: ახალი თაობა
მარტოხელა დედები საქართველოში დახმარებას არ იღებენ
მარტოხელა დედები მსოფლიოს მრავალ ქვეყანაში სერიოზული პრივილეგიებით სარგებლობენ. სახელმწიფო ამ ადამიანებს მნიშვნელოვან ფინანსურ დახმარებას უწევს და ბავშვის აღზრდაშიც ეხმარება. საქართველოში კი, ამ მხრივ რადიკალურად განსხვავებული და რთული სიტუაციაა: ჩვენთან მარტოხელა დედად ითვლება პირი, რომელიც რეგისტრირებულ ქორწინებაში არ იმყოფება და შვილს მაინც აჩენს. ალბათ დაგვეთანხმებით - მსგავსი მიდგომა გასაკვირია ქვეყნისთვის, რომელიც მწვავე დემოგრაფიული პრობლემის წინაშე იმყოფება. კიდევ უფრო გასაკვირია ის ფაქტი, რომ სახელმწიფომ მარტოხელა მშობლის სტატუსი 2006 წლიდან საერთოდ გააუქმა, თუმცა საბედნიეროდ, ეს სტატუსი 2015 წელს აღადგინეს. „ბიზნესპრესნიუსი“ „საქსტატის“ მოსახლეობის აღწერისა და დემოგრაფიის სამმართველოს უფროსს - პაატა შავიშვილს დაუკავშირდა, რომლის თქმით, საქსტატს აქვს მონაცემები იმის შესახებ, თუ რამდენი ბავშვი იბადება ყოველწლიურად მხოლოდ დედის განცხადებით. „მაგალითად: 2015 წელს დედის განცხადებით დაიბადა 1 366 ბავშვი. ამ ბავშვების მამა უცნობია, მათ დედის გვარი აქვთ და არა - მამისა“, - აღნიშნა პაატა შავიშვილმა. სტატისტიკის სამსახურში ვერაფერს ამბობენ იმაზე, აქვთ თუ არა ფულადი დახმარება მარტოხელა დედებს, „სოციალური მომსახურების სააგენტოში“ კი აცხადებენ, რომ „მარტოხელა დედებისთვის არანაირი ფულადი დახმარების პროგრამა არ არსებობს. მარტოხელა დედის სტატუსიც გაუქმებული იყო და მხოლოდ 2015 წლის გაზაფხულზე აღადგინეს იუსტიციის სამინისტროს ინიციატივით, ოღონდ ამ სტატუსს რაიმე სახის ბენეფიტი არ მოჰყვება. შეიძლება რომელიღაც მუნიციპალიტეტს ჰქონდეს დახმარება მარტოხელა დედებისთვის, მაგრამ ცენტრალიზებული სახელმწიფო პროგრამა არ არსებობს. მარტოხელა დედა სოციალურად დაუცველიც თუა, მხოლოდ იმ შემთხვევაში მიიღებს ფულად დახმარებას.“ ვინ შეიძლება გახდეს მარტოხელა დედის სტატუსის მფლობელი და რა უფლებები აქვთ ამ ადამიანებს? - ამის თაობაზე ადვოკატი ირაკლი უტიაშვილი გვესაუბრება. - მარტოხელა დედის სტატუსი საქართველოს კანონმდებლობით 2015 წელს განისაზღვრა. საკანონმდებლო ნორმით, მარტოხელა დედა არის ის, ვისაც ჰყავს ქორწინების გარეშე დაბადებული 18 წლამდე ასაკის შვილი და ბავშვის დაბადების მოწმობაში არ არის ჩანაწერი მამის შესახებ. ასევე, მარტოხელა დედად ითვლება პირი, რომელმაც შვილად აიყვანა 18 წლამდე ასაკის ბავშვი და არ იმყოფება რეგისტრირებულ ქორწინებაში. -ესე იგი, მარტოხელა დედა არ არის ქალი, რომელიც განქორწინებულია და მისი მეუღლე შვილს ყურადღებას საერთოდ არ აქცევს? -დიახ, ჩვენი კანონმდებლობა მარტოხელა დედად არ მიიჩნევს ქალს, რომელიც იმყოფებოდა რეგისტრირებულ ქორწინებაში, განქორწინებულია ქმართან და შვილს დამოუკიდებლად ზრდის. ასე რომ იყოს, ნებისმიერი განქორწინებული ქალი საქართველოში მარტოხელა დედა იქნებოდა. -ბატონო ირაკლი, იღებენ თუ არა ფულად დახმარებას მარტოხელა დედები? -სამწუხაროდ, რაიმე კონკრეტული სახის ფულადი დახმარება საქართველოში მათ არა აქვთ, არ არსებობს ერთიანი სახელმწიფო პროგრამა, რომელიც ყველა მარტოხელა დედას შეეხება. რაიმე კონკრეტული სოციალური დახმარება ამ ეტაპზე მარტოხელა დედებზე არ ვრცელდება, თუმცა შესაძლებელია რომელიმე მუნიციპალიტეტს ჰქონდეს გამოყოფილი სახსრები მარტოხელა დედების დასახმარებლად, ისევე, როგორც სოციალურად დაუცველი პირების დასახმარებლად აქვთ. ამიტომ, მარტოხელა დედას შეუძლია მიმართოს მუნიციპალიტეტს და თუ სოციალურად დაუცველია, დახმარება მოითხოვოს. -რა სახის დოკუმენტები უნდა წარადგინოს სტატუსის მიღების მსურველმა და სად? -მარტოხელა დედის სტატუსის მაძიებელმა პირმა სახელმწიფო სერვისების განვითარების სააგენტოს უნდა მიმართოს და წარადგინოს შემდეგი დოკუმენტები: პირადობის დამადასტურებელი ცნობები, სტატუსის მაძიებელი პირის დაბადების მოწმობა და ბავშვის დაბადების მოწმობა - ეს არის ძირითადი საბუთების ჩამონათვალი. -ბატონო ირაკლი, სხვა ქვეყნებში როგორ ეხმარება სახელმწიფო მარტოხელა დედებს? - მაგალითად, გერმანიასა და ესპანეთში მარტოხელა დედის სტატუსის მინიჭებაც ადვილია და სახელმწიფო ამ ადამიანებს განსაკუთრებულად ეხმარება. ასევეა რუსეთში და სხვა ქვეყნებშიც. რაც შეეხება საქართველოს, ამჟამად ფულადი დახმარება მათთვის არ არსებობს. მარტოხელა მშობელს მხოლოდ ერთი შეღავათი აქვს: თუ ადამიანს მინიჭებული აქვს ეს სტატუსი და მისი წლიური შემოსავალი 3 ათას ლარს არ აღემატება, საშემოსავლო გადასახადისგან თავისუფლდება. ალბათ დამეთანხმებით, რომ ეს არ არის მნიშვნელოვანი და სერიოზული პრივილეგია და მხოლოდ ერთეულებს ეხება. -ბატონო ირაკლი, რა შემთხვევაში უჩერდება ადამიანს მარტოხელა მშობლის სტატუსი? -ეს სტატუსი უქმდება მაშინ, თუ მისი მაძიებელი ადამიანი დაქორწინდება, ან გარდაიცვლება, ასევე - ბავშვის გარდაცვალების, ან უგზო-უკვლოდ დაკარგვის შემთხვევაში, თუ ბავშვი უკვე გახდა 18 წლის, ან დაქორწინდა. დაუდგინდა მეორე მშობელი, ან გააშვილეს. მარტოხელა დედის სტატუსი უქმდება მაშინაც, თუ მისი მაძიებელი პირი აღარ არის საქართველოს მოქალაქე, ჩამორთმეული აქვს მშობლის უფლება, ან შესაბამის უწყებაში არასწორ დოკუმენტაციას წარადგენს... -ეს ყველაფერი მარტოხელა მამებზეც ვრცელდება? - დიახ, მარტოხელა შეიძლება იყოს მამაც და მასზე იგივე პირობები ვრცელდება, რაც მარტოხელა დედაზე. უბრალოდ, ჩვენს ქვეყანაში მარტოხელა მამა იშვიათია და ამიტომაც ვლაპარაკობთ ძირითადად დედებზე. მარტოხელა მამის სტატუსის მინიჭებაც და გაუქმებაც იმავე წესით ხდება, რაც მარტოხელა დედის შემთხვევაში ხდება ხოლმე. ეს ორი ცნება ჩვენს კანონმდებლობაში „მარტოხელა მშობლის“ ცნების ქვეშ ერთიანდება და მარტოხელა მამას იგივე უფლება-მოვალეობები აქვს, რაც მარტოხელა დედას.
http://mediamonitoring.ge/mms/includes/image.php?id=4294852&name=03.03.2017+-+%E1%83%90%E1%83%AE%E1%83%90%E1%83%9A%E1%83%98+%E1%83%97%E1%83%90%E1%83%9D%E1%83%91%E1%83%90&p=1&lang=Ge

03.03.2017 
მედიასაშუალება: ვერსია
აზოტის ქარხნის მუშები ადმინისტრაციას სასამართლოში უჩივლებენ
აზოტის ქარხნიდან უსამართლოდ გათავისუფლებული მუშები ქარხნის ადმინისტრაციას უჩივლებენ. "ვერსიის" ინფორმაციით, სარჩელი უკვე მზად აქვთ და სასამართლოს უახლოეს მომავალში მიმართავენ. როგორც ჩვენთვის გახდა ცნობილი, 350 - მდე გათავისუფლებული მუშიდან ბევრი ადმინისტრაციის შეთავაზებულ მიზერულ კომპენსაციას დათანხმდა და პროტესტი შეწყვიტა, თუმცა 60-მდე ადამინი საქმის ბოლომდე მიყვანას აპირებს. სასამართლო დავამდე აქციებს მართავენ და მათ სტუდენტური მოძრაობები "აუდიტორია 115", "მწვანე მუშტი" შეუერთდა.
http://mediamonitoring.ge/mms/includes/image.php?id=4295176&name=03.03.2017+-+%E1%83%95%E1%83%94%E1%83%A0%E1%83%A1%E1%83%98%E1%83%90&p=1&lang=Ge

